
ATLØYS VENNER


Framlegg til
ÅRSMELDING 2012
2011
Det vart ikkje avhalde årsmøte i 2012, og det finnast derfor inga godkjend årsmelding for 2011. 2011 var «normalt» med Fjordferd på Nordfjord i slutten av april, til Bergen i starten av juni etter turar lokalt, og ny Bergenstur med turar for Maritim i slutten av august/starten av september. Etter Fjordaferd bar det på verkstad i Dåfjorden, med landsetting 3/10. 18-19 kvm plater frå vannlinja og ned til B-platagang på SB side fram til lasterommet vart skifta, og det vart skifta plater i hekken. Av slipp gjekk vi i starten av februar 2012, etter godkjenning frå Skipskontrollen utan merknad. Leigeinntektene var på berre 400.425,- men det kom totalt 650.000 frå Riksantikvaren (til A/L Atløy). Rekneskapen for Atløys Venner viste eit overskot på 248.097, der om lag 400.000 av inntektene skriv seg frå sal under Fjordaferdene og 150.000 frå vanleg sal om bord.
2012

Maskindagboka fortel at hovudmaskina har gått om lag 1000 timar 2012 - sesongen, utan problem av noko slag. Vanleg vedlikehald er sjølvsagt utført fortløpande. Hovudmaskin og begge hjelpemotorar går godt, og vi kjenner ikkje til problem. 
Styret har hatt 2 formelle møter, og det er sendt ut ein medlemsinfo pr. post saman med kontingenten. Som vanleg er var det julebord på Samfunnshuset. På grunn av svært mykje arbeid med både restaurering og drift har vi ikkje hatt medlemsturar. 
TURAR 


Sesongen starta 23/4 med ei vekes Fjordaferd til Nordfjord. Etter 4 vår-turar frå Florø vart første tur i Bergen 1. juni. 23de var vi tilbake i Florø, før det vart to veker med hamneturar i Bergen midt i juli.  I starten av august var det Våt Moro, før turen gjekk til Stavanger og Fjordsteam. Etter dette Bergen igjen, og heimom for å returnere til Stavanger og ONS. Etter oljemessa var det heimebøen og Fjordaferd før opplag i Florø, for første gang på mange år.

ØKONOMI

Økonomien i laget er framleis god, sjølv om vi laut låne ut 700.000,- rentefritt til AL Atløy. Totalt hadde Atløys Venner driftsinntekter på 584.646 som skriv seg frå sal om bord, Fjordaferda, og kontingentar. Etter fråtrekk for utgifter og tillegg av renteinntekter set vi at med om lag 193.000,- netto, om lag 80.000 under førre år. Ved årsskiftet hadde Atløys Venner i overkant av 701.000 på konto. 
Alle inntekter og utgifter til drift av båten, vedlikehald og restaurering går over A/L Atløy sin rekneskap.  2012 vart eit godt driftsår, med leigeinntekter på 693.710 til AL Atløy. Det vart dessverre ingen løyvingar frå Riksantikvar eller andre offentlege organ, noko som førde til ein trengd økonomi. For å betale verkstadopphald i Dåfjorden laut AL låne 700.000 frå oss (som heller ikkje får stønad frå det offentlege) rentefritt. 

DUGNAD 

Ein stor innsats er utført under verkstadopphald, og i vinterhalvåret bur det folk om bord i månader i strekk. Vintervedlikehaldet utgjer ein stor del, hovudsakleg fordelt på 3 - 4 personar. I driftssesongen har vi mellom anna vore 7 veker i Bergen, 2 veker i Stavanger og 2,5 veker på Fjordferd. 
Pr. 31.12. fordeler dugnaden seg slik; 


Mannskapsdugnad og vedlikehald

9.340 timar 

Møter, rekneskap, sal og administrasjon
407 timar


Dugnad i Dåfjorden/på verkstad

6.480 timar

Totalt





16.227 timar

Utover arbeid på verft er det ikkje betalt arbeidspengar til drift eller vedlikehald. 
OPPSUMMERING 

Verdien av dugnad utført av Atløys Venner ligg på omlag 4 375 000. Timesatsen er sett til 190 kroner for vanleg arbeid, og 385 kroner for arbeid som erstattar hjelpearbeidar på verft/lønna sertifiserte sjøfolk. Atløy kunne heller ikkje segle inn omlag 700.000 utan vår frivillige innsats. 

Arbeidet går bra, men på grunn av manglande løyvingar frå Riksantikvar kan restaureringa dessverre ikkje halde fram. Forholdet til Kystmuseum, Skipskontroll, Kommune og andre faglege instansar er godt. Båten er i god stand, vi har ikkje gjeld og kjenner ingen større svakheiter med båten utover det som framkjem i restaureringsplanen. 

Florø 28.10.2013
For styret

Sander Ødelien 

Atløys Venner har som formål å drive M/S Atløy og halde henne i Florø. Vi samarbeider eigar A/L Atløy og Kystmuseet i Sogn og Fjordane. Alt arbeid er på dugnadsbasis, og vi har lagt ned over 165.000 timar sidan 1995.

